
ONKEL FERDINAND UND DIE PÄDAGOGIK
167. Düstere Perspektiven zur See

Von René Gilsi

Sächzää Knote faart esonen Ozeantampfer, — hani

gläse, schtell der vor, sächzää Knote, kolossal —
das ischt — i weiss nöd wie mänge Kilometer —

Im letschte Chrieg, do häts e Seeschlacht geh —
do sind d Schwobe hineume cho, grad eso um der

Egge ume sinds cho —

Sie händ den Engländer ihres Schlachtschiff
versänkt, — aber oha, do sind denn aber d Engländer
schön verruckt worde —

Zämegschosse hends de Schwobe ihren „Admiral
Tirpitz" — zämetätscht, — en Vollträffer, ver-
schtohscht, esonen Vollträffer — päng —

Chascht nöd ewäg bimene Vollträffer, Du blöde
Kärli — nimmt mi wunder, wie das emol sött use-
cho mit Dir im Militär —

